Kenali Nabi, Kenalkan Nabi
(Khutbah Khas Sempena Maulidur Rasul)

(6 November 2020M/ 20 Rabi’ulawwal 1442H)

Sidang Jemaah yang Dirahmati Allah,
Marilah kita bertakwa kepada Allah dengan melaksanakan segala perintah-
Nya dan menjauhi segala larangan-Nya. Khutbah pada hari ini

membicarakan tentang Kenali Nabi, Kenalkan Nabi.

Sidang Jemaah sekelian,

Nabi Muhammad & meletakkan orang yang bergelar ibu di kedudukan
yang tinggi. Abu Hurairah r.a meriwayatkan bahawa seorang lelaki
bertanya kepada Nabi &&:

“Siapakah manusia yang paling berhak untuk aku berbuat baik kepadanya?
Nabi &menjawab “Ibu kamu!, kemudian ibu kamu, kemudian ibu kamu!,

kemudian bapa kamu”! (Riwayat Muslim).



Begitulah kedudukan ibu berbanding bapa, kepada seorang anak lelaki.
Keutamaan melayan ibu ialah 3 kali di atas bapa. Ini menyangkal tuduhan
palsu, kononnya nabi tidak memberi penghormatan seadilnya kepada

kaum wanita.

Bahkan Islam, melalui diri baginda telah mengangkat martabat wanita
pada kedudukan yang tinggi; dilayan baik dan dihormati. Sebab itulah, di
negara-negara barat, sekalipun Islam dicemuh dengan tuduhan merendah-
rendahkan kaum wanita tetapi fakta menunjukkan kaum wanitalah yang

lebih banyak memeluk Islam.

Sidang Jemah Yang Dirahmati Allah,

Nabi Muhammad & membawa risalah persamaan diantara sesama
manusia disisi Allah. Baginda #B menegaskan dalam satu hadith
maksudnya:

“Wahai manusia! Sesungguhnya Tuhan kamu sebenarnya sama, bapa
kamu sama (Nabi Adam a.s). Ketahuilah! Tiada kelebihan orang Arab keatas
orang yang bukan Arab (‘ajam), atau orang yang bukan Arab keatas Arab,
atau yang berkulit merah ke atas yang berkulit hitam, atau yang berkulit
hitam ke atas yang berkulit merah melainkan ketakwaan” (Riwayat Ahmad

dan al-Baihagqi).

Sidang Jemaah Sekalian,
Sebaliknya pada zaman sekarang, isu perkauman atau rasis terus berlaku
dimana- mana sahaja. Oleh itu, masyarakat dunia perlu disedarkan,

sesungguhnya Nabi Muhammad &8 adalah sebagai pemimpin yang telah
menyuarakan manusia menolak perkauman sebagaimana firman Allah swt
dalam surah Al Hujjarat ayat 13:

9%

NESUIRISEN PP T

Maksudnya: “Wahai Umat manusia!l Sesungguhnya kami telah
menciptakan kamu dari lelaki dan perempuan dan kami telah menjadikan
kamu berbagai bangsa dan bersuku kaum, supaya kamu berkenal-kenalan
(Dan beramah mesra antara satu dengan yang lain). Sesungguhnya
semulia-mulia kamu disisi Allah ialah orang yang lebih takwanya diantara
kamu, (bukan yang lebih keturunan atau bangsanya). Sesungguhnya Allah
Maha Mengetahui, lagi Maha mendalam pengetahuannya (akan keadaan

dan amalan kamu)”.

Sidang Jemaah yang dirahmati Allah,

Sesungguhnya telah banyak bukti yang telah ditunjukkan melalui sirah nabi
yang menunjukkan betapa tinggi nilai kemanusiaan dan ketinggian &
akhlak nabi saw. Antaranya disebutkan dalam sebuah hadis daripada

Abdullah bin Amru r.a yang bermaksud

Bahawasanya seorang lelaki telah bertanya kepada Rasulullah SAW ,

“Apakah amalan yang terbaikdalam Islam. Baginda bersabda, memberi

makan dan memberi salam kepada orang yang engkau kenal dan orang

yang engkau tidak kenali". (Riwayat Al Bakri dan Muslim)

Jelas terbukti seruan dan ajaran nabi # menggalakkan hubungan yang
mulia. Pasti, siapa sahaja akan terpaut hatinya melihat keperibadian nabi
yang murni ini. Justeru, menjadi tanggungjawab bersama untuk lebih
mendalam sirah nabi #8 seterusnya memperkenalkan baginda kepada
mereka yang masih belum benar-benar mengenali nabi & termasuklah

kepada orang-orang bukan Islam.
Sidang Hadirin yang dirahmati Allah sekalian,

Seorang sarjana barat bukan Islam yang terkenal bernama Micheal Hart
dalam bukunya bertajuk “The 100 most influential people in man history ”
telah meletakkan baginda &8 di kedudukan pertama sebagai manusia

paling berpengaruh dalam sejarah kehidupan manusia.

Keperibadian dan ketokohan baginda sebagai ketua negara, sebagai hakim,
sebagai jenderal tentera, sebagai bapa, sebagai suami, sebagai sahabat
kepada kumpulan manusia terhebat iaitu sahabat-sahabat baginda dan
lebih-lebih lagi sebagai hamba Allah SWT, perlu dicontohi dan disebar

luaskan.

Rasulullah &8 adalah contoh dan qudwah yang tiada tolak bandingnya
dalam apa jua kepastian dan peranan, akhlak baginda & disempurnakan

dengan hidayah Al Quran.

Muslimin yang dirahmati Allah,

Mengakhiri khutbah, mimbar ingin menyeru semua jemaah untuk

memberi perhatian kepada perkara-perkara berikut:

Pertama: Ajaran Islam yang dibawa oleh nabi Muhammad & adalah
ajaran yang paling mulia, indah dan memberi keadilan tanpa mengira Islam

atau tidak.

Kedua: Setelah mengenal nabi Muhammad & , umat Islam
bertanggungjawab memperkenalkan nabi &8 kepada orang sekeliling

khasnya yang bukan Islam.

Dan akhir sekali: Nabi Muhammad & adalah qudwah hasanah, suri
teladan, yang terbaik. Justeru, ikutlah sunnah baginda dan serulah manusia

untuk beramal dengan sunnahnya.

Khutbah Kedua
(Bulan November 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertaqwa kepada
Allah SWT dengan mematuhi segala perintah-Nya dan menjauhi segala
larangan-Nya.

Pada saat yang penuh barakah ini, marilah kita lafazkan kalimah a3,
Kita panjatkan setinggi-tinggi kesyukuran atas segala nikmat-Nya
termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi
Muhammad & sebagai melaksanakan perintah Allah SWT dalam Surah al-
Ahzab ayat 56:

“ Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi milik
penuh Maijlis Agama Islam Pulau Pinang (MAINPP) iaitu Zakat Pulau Pinang
dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan sosial
melalui instrumen zakat dan wakaf. Berkatilah hidup mereka yang sentiasa
memudahkan kehidupan masyarakat.”

